Orang Islam yang mula-mula memasukinya

Mengikut sejarah, orang Islam yang mula-mula

sekali memasuki negeri Sepanyol ialah “Tarif

Bin Zar‘ah” kemudian disusul oleh “Tariq Bin

Ziyad” yang namanya telah diabadikan sekarang ini menjadi

sebuah pengkalan angkatan laut Inggeris bernama

“Gibraltar” yang pada asalnya dari bahasa Arab

“Jabal Tariq” ertinya Gunung Tariq.

Setelah itu datang pula “Miisa Bin Nusayr”

kira-kira pada tahun 92 Hijrah iaitu pada zaman Bani Umayyah

memerintah di negeri Syam, lalu dibuka dan diperintah oleh

ketua-ketua negara yang menggelarkan diri mereka “khalifah

Bani Umayyah”.

Kerajaan Bani Umayyah di Syam.

Setelah wafat Rasulullah (S.A.W) kira-kira pada tahun

11 Hijrah, maka kerajaan Islam pun dikendalikan

oleh “Khulafa’ al-Rasyidin” iaitu para sahabat Nabi yang

terbesar: Mula-mula Saiyidina Abu Bakar, kemudian Saiyidina Umar,

kemudian Saiyidina Uthman dan akhir sekali Saiyidina Ali

radiya Allahu ‘anhum.

“Madrid” Ibu Negeri Sepanyol Asalnya “Majrit”

Dia telah meningkat ke puncak yang menakjubkan dunia semenjak negeri itu berada dalam pangkuan kerajaan

Islam selama kira-kira delapan kurun iaitu dari tahun 92 hingga 897 Hijrah.

Negeri Sepanyol adalah salah sebuah negeri Eropah yang pernah dikuasai oleh orang-orang Islam.

Setelah Saiyidina Ali mangkat, orang Islam telah

melantik anaknya al-Hasan menjadi khalifah, tetapi beliau

telah meletakkan jawatannya, dan kemudian jawatan itu telah

disandang oleh adiknya al-Husayn yang akhirnya beliau telah

terbunuh di dalam peperangan melawan tentera-tentera Mu‘awiyah.

Pada masa kemangkatan Saiyidina Uthman, telah berlaku

rebutan kuasa dan jawatan khalifah di antara Mu‘awiyah

bin Abu Sufyan dengan Saiyidina Ali bin Abi Talib yang

mengakibatkan peperangan antara keduanya dengan memakan korban

beribu-ribu umat Islam, akhirnya terbentuklah kerajaan Bani

Umayyah yang diasaskan oleh Mu‘awiyah dan berpusat di kota

Damsyik negeri Syam selama 91 tahun, iaitu dari

tahun 41 Hijrah hingga 132 Hijrah dengan jumlah

khalifah-khalifahnya yang sebanyak 14 orang.

Kejatuhan Bani Umayyah dan kebangkitan Abbasiyah.

Bila kerajaan Bant Umayyah di Syam hampir pudar,

muncullah pula kerajaan Abbasiyah (keturunan Saiyidina

Abbas bin Abdul Mutalib) paman Nabi (S.A.W) yang diasaskan

oleh Abu al-Abbas al-Saffah (khalifah Abbasiyah yang pertama)

dengan bantuan penyokong-penyokongnya yang terkuat dari bangsa

Parsi yang diketuai oleh Abu Muslim al-Khurasani.

Pemandangan sebuah istana di Madrid yang dibina di atas tapak tanah bekas perkebunan orang-orang Arab yang

dikenal dengan nama “Marj al-‘Arab1”

Mula-mula berpusat al-Anbar — sebuah bandar di tepi sungai Abbasiyah itu, lenyaplah kerajaan Bani Umayyah yang ada di negeri
Furat, di barat kota Baghdad, kemudian berpusat pula Syam.
di kota Baghdad. Kebangkitan Bant Umayyah di Sepanyol.

Kerajaan Abbasiyah ini telah meningkat tinggi bila Abu al-Abbas al-Saffah telah memusnahkan dan membunuh
dipimpin oleh saudaranya iaitu khalifah Abbasiyah yang semua suku sakat BanT Umayyah. Hanya beberapa orang
kedua bernama Abu Ja‘far al-Mansur — yang dikenal sebagai sahaja yang terselamat. Di antaranya seorang pemuda bernama
pengasas kota Baghdad — dialah datuk Harun al-Rashid. “Abdul Rahman bin Mu‘awiyah bin Hisyam bin Abdul Malik”.
Jumlah khalifah Abbasiyah ini ada sebanyak 37 orang yang Dia telah dapat melarikan diri ke negeri Maghribi
telah memerintah selama 524 tahun (dari tahun 132 di Afrika Utara dan menyeberangi laut tengah (mediterranean)
Hijrah hingga 656 Hijrah) dengan timbulnya kerajaan sambungannya pada di muka 35



ke negeri Sepanyol yang digelarkan oleh orang-orang Islam

dengan nama “Andalus”.

Pada masa itu negeri Sepanyol dikuasai

oleh seorang pesuruhjaya kerajaan Abbasiyah bernama

Abdul Rahman Bin Yusuf al-Fihri. Tetapi kemudian telah

dapat dikuasai dan diperintahnya mulai pada tahun

138 Hijrah. Berpusat di bandar Qurtubah (Cordoba)

sebagai ibu negeri Sepanyol ketika itu.

Sepeninggalannya diperintah pula oleh keturunan yang

s

menggelarkan diri mereka dengan gelaran “Amir al-mu’minin’

hingga ke akhir kurun yang ketiga. Kemudian sampailah

kepada “Abdul Rahman yang ketiga” yang dikenal dengan

panggilan “al-Nasir”, dan dia pun menggelarkan dirinya

“khalifah” iaitu pada tahun 317 Hijrah. Dialah khalifah

yang terbesar dan berpengaruh diantara khalifah-khalifah BanT Umayyah

di Sepanyol, kerana dia kerap dan berkali-kali memerangi

orang-orang Eropah yang cuba menyerangnya sehingga dihalaunya

jauh keluar sempadan negeri Sepanyol.

Bila Abdul Rahman al-Nasir ini meninggal dunia

pemerintahannya telah digantikan oleh keturunannya yang berbelas-belas

orang banyaknya, dan ditaksir jumlah khalifah BanT1 Umayyah

yang memerintah Sepanyol ada sebanyak 16 orang yang mengambil

masa selama kira-kira 284 tahun (138 Hijrah hingga

422 Hijrah).

Setelah itu diperintah pula oleh berbagai-bagai khalifah

yang lain diantaranya: Dari banu Hamiid al-‘Alawiyytin,

banu ‘Abad, banu ZirT dan lain-lain yang berakhir dengan

banu Nasr (banu al-Ahmar) hingga tahun 8 7 Hijrah.

Dan semenjak tarikh itu terlepaslah negeri Sepanyol

itu dari kekuasaan orang-orang Islam. Sedang pusat

yang dijadikan ibu negerinya pula bertukar-tukar yang

diantaranya ialah Qurtubah, Malaqah, Ishbiliyyah, Gharnatah,

Tulaytulah, Balansiyyah dan lain-lainnya.

Pembangunan Islam di Sepanyol.

Serentak dengan pembangunan Islam dan tamadunnya

yang diciptakan oleh kerajaan Abbasiyah di Baghdad, maka

negeri Sepanyol pun telah mulai pula dibangun oleh

kerajaan Bani Umayyah yang telah mula bertapak di sana dengan

kukuhnya.

Dengan pimpinan Abdul Rahman al-Umawi — yang bersifat

pemaaf dan bercogan kata suka memberi pengampunan

berdasar keagamaan — negeri Sepanyol telah menikmati

cara-cara pentadbiran yang baik, setanding dengan pertadbiran

yang ada di Baghdad waktu itu, dan mengatasi segala

pertadbiran atau pemerintahan yang ada di seluruh benua

Eropah dan kerajaan “ Fatimiyyin” di Afrika.

Lahirlah suatu zaman baharu bagi negeri

Sepanyol semenjak BanT Umayyah memerintahnya. Kerana seluruh

lapisan masyarakat di Sepanyol — dengan tidak mengira

tingkatannya — semuanya berpeluang mendapat segala

kemudahan hidup yang diperlukan dan dapat menghirup

udara kemakmuran dan ketenteraman yang menyebabkan seluruh

rakyat giat bekerja untuk lipat gandakan penghasilan

dan pembangunan negara.

Cara pemerintahan.

Cara-cara BanT Umayyah menjalankan pemerintahan tidaklah

jauh selisihnya dengan cara-cara yang dijalankan oleh



kerajaan Abbasiyah di Baghdad di mana tapuk pemerintahan

diwarisi turun temurun dari keluarga mereka.

Perlembagaan negeri dijalankan dengan menggunakan beberapa

orang menteri yang diketuai oleh seorang khalifah,

iaitu suatu cara pemerintahan yang ditiru dan mengikut

cara-cara kerajaan Parsi — berbeza dengan pemerintahan

kerajaan Ban1 Umayyah di Syam dahulu yang banyak meniru dan

mengikut cara-cara kerajaan Rom.

Tiap-tiap ketua negara (khalifah) bergelar “Amir

al-mu’minin”, iaitu gelaran yang telah dimulakan oleh

khalifah Abdul Rahman yang ketiga (Andul Rahman al-Nasir)

semenjak tahun 300 Hijrah (912 Masihi) yang

bersemayam di “Qurtubah” ibu negeri Sepanyol.

Kebolehan Bant Umayyah dalam mentadbirkan negeri

Sepanyol dapat dilihat dengan jelasnya manakala penduduk-penduduk

yang berbangsa Arab (sebagai kaum mendatang) dan anak

negeri yang beragama Nasrani dan beragama Yahudi dan

berbagai-bagai bangsa lain yang datang dari benua Eropah dan

benua Afrika dapat hidup dengan rukun dan damai

dengan menumpahkan sepenuh-penuh taat setia mereka kepada

pemerintah.

Ibu negeri Sepanyol.

Di atas telah diterangkan bahawa ibu negeri tanah

Sepanyol dalam masa kerajaan Islam memerintah telah

bertukar-tukar. Ini mengikut pertukaran kekuasaan yang

memegang tampuk pemerintahan.

Bolehlah dikatakan kota Qurtubah (Cordoba)

merupakan ibu negeri Sepanyol yang termasyhur

di dunia pada zaman keemasan — tempat bersemayam khalifah

Abdul Rahman al-Nasir yang telah memerintah negeri Sepanyol selama

50 tahun. Banyak terentang tali-tali air memenuhi kawasan

perkampungannya bagi kegunaan penduduk-penduduknya yang dialirkan

dari tempat-tempat yang tinggi. Banyak didirikan masjid-masjid,

rumah-rumah penginapan (hotel), tugu-tugu yang besar, jalan-jalan

raya yang lebar dan rata yang dilengkapkan pula dengan

penerangan lampu-lampu yang cantik.

Salah sebuah gereja di Madrid sekarang ini

telah menggantikan sebuah masjid yang pernah

didirikan di tempat itu sejak 1000 tahun yang

lalu yang dahulunya merupakan kawasan tempat

perkebunan iaitu “Kubu Majrit”.



Pernah keindahan ibu negeri itu dgambarkan

oleh orang-orang yang menyaksikan di zaman itu dengan mengatakan

“seorang musafir dapa berjalan di jalan rayanya sepanjang

sepuluh batu diterangi oleh cahaya lampu.” yang lain

menyebutkan “ibu kota itu panjangnya 24 batu dan

lebarnya 6 batu, penuh dengan bella-bella (gedung yang indah),

masjid-masjid, rumah-rumah dan taman-taman bunga yang terletak di tanah

lembah yang luas. Banyaknya kampung kawasan luar bandar

berjumlah 27 buah yang ditinggali oleh tingkatan

orang-orang kaya dan pegawai-pegawai pemerintah. Dan tiap-tiap

kampung pula tersedia dengan masjid-masjidnya pasar-pasarnya dan

tempat-tempat permandian umum.”

Para khalifah pula telah meminta berbagai-bagai istana

yang sangat indah dari batu-batu marmar, membuat tali air

yang dapat airnya mengalir sampai ke istana dan ke taman-taman

bunga yang ditanami dengan pohon buah-buahan yang berbagai-bagai

jenis yang belum pernah ada ditanam orang sebelumnya

di Sepanyol. Dan sebelum khalifah Abdul Rahman meninggal

dunia beliau telah sempat memulakan dan membina sebuah

masjid yang terbesar di ibu kota masjid itu kemudian

disiapkan pembinaannya oleh keturunannya.

Pemandangan istana raja atau istana timur di bandar Madrid. Bangunan ini telah menggantikan sebuah

istana tempat bersemayam salah seorang khalifah yang dahulu pernah memerintah negeri Sepanyol.



Ibu kota Madrid.

Bandar “Madrid” ibu negeri Sepanyol hari

ini, telah dirayakan oleh penduduk-penduduk pada tahun lalu,

keranan menyambut usianya yang ke empat ratus tahun

semenjak ia dijadikan ibu kota.

Mengikut sejarah — dari pandangan seorang

orientalis Sepanyol — perkataan “Madrid” itu

telah lahir, hasil dari percampuran dua bahasa

iaitu bahasa Latin dan bahasa Arab. Mulanya dia

merupakan sebuah kampung kecil yang tak diendahkan

orang, hanya didiami oleh sekumpulan kecil gembala

binatang yang terletak di tepi sebuah sungai yang kini telah

kering airnya, iaitu sebelum orang Islam datang

ke Sepanyol dahulu.

Akan tetapi setelah diduduki oleh orang-orang

Islam yang masuk ke sana, ternyata kampung itu pernah

didirikan di sana beberapa buah tempat pemandian umum

“Hammamat” serta air sungainya dipergunakan untuk

pengairan.

Oleh kerana kampung itu terletak di tepi sungai,

yang umumnya tiap-tiap sungai itu disebut dalam bahasa

Latin Matriz pecahan dari perkataan Mater

ertinya “ibu”, sedang pada biasanya kesuburan dan

kehidupan suatu penduduk itu bergantung kepada

sungai — ibarat anak bergantung kepada ibu — maka

dari sinilah timbul perkataan “Majrit” yang mulanya

terbit dari bahasa Latin bererti “ibu” itu.

Dan mengikut sejarah — dari pandangan ahli-ahli

sejarah Islam — nama bandar itu telah timbul selepas

Amir Muhammad Bin Abdul Rahman (yang memerintah Sepanyol pada

tahun 238 Hijrah hingga 273 Hijrah bersamaan

dengan tahun 852 Masihi hingga 886 Masihi)

yang membina sebuah kubu pertahanan di tempat itu dengan

diberi nama “kubu Majrit”. Dewasa itu kepandaian

orang-orang Islam membuat tali-tali air yang bersimpang siur

di seluruh negeri sangat-sangat menakjubkan, kerana bukan

sahaja tali-tali air itu disalurkan di permukaan tanah,

bahkan juga dibuat tali-tali air di bawah tanah yang mengalir

sebagai anak sungai memasuki kota-kota untuk

keperluan penduduk-penduduknya. Sebagai contoh, sampai

sekarang ini masih ada satu tali air di bawah tanah

di dalam kota Makkah untuk diminum oleh penduduk yang

telah dibina semenjak 1200 tahun yang lalu atas

perbelanjaan seorang perempuan iaitu isteri khalifah

Harun al-Rashid bernama Zubaydah dan kekallah hingga

sekarang saluran air di Makkah itu bernama “’ Ain

Zubaydah”. Saluran inilah menjadi salah satu

contoh di Sepanyol.

Dan kerana orang-orang Arab di Sepanyol menamakan

tali-tali air itu “Majri” dengan sebab percampuran

kedua bahasa iaitu Arab dan Latin timbullah perkataan

Majrit. Jadi Madrid yang ada sekarang ini dahulunya

bernama Majrit. Orang-orang Islam telah menamakan dan

orang-orang Islam pulalah yang mula-mula membinanya.

